
doktori, professor, Samarqand davlat universiteti; 

Baxronova Dilrabo Keldiyorovna –  filologiya fanlari 

Zulfiqorov Sherzod Xurramovich – yuridik fanlar 

Xayitov Xushvaqt Saparbayevich – yuridik fanlar 
doktori, professor, O‘zbekiston Respublikasi 
Prezidenti huzuridagi Davlat siyosati va boshqaruvi 
akademiyasi; 

Asadov Shavkat G‘aybullayevich – yuridik fanlar 
doktori, dotsent, O‘zbekiston Respublikasi 
Prezidenti huzuridagi Davlat siyosati va boshqaruvi 
akademiyasi; 

Ergashev Ikrom Abdurasulovich – yuridik fanlari 
doktori, professor, Toshkent davlat yuridik 
universiteti; 

Utemuratov Maxmut Ajimuratovich – yuridik fanlar 
nomzodi, professor, Toshkent davlat yuridik 
universiteti; 

Saydullayev Shaxzod Alixanovich – yuridik fanlar 
nomzodi, professor, Toshkent davlat yuridik 
universiteti; 

Hakimov Komil Baxtiyarovich – yuridik fanlar 
doktori, dotsent, Toshkent davlat yuridik 
universiteti; 

Yusupov Sardorbek Baxodirovich – yuridik fanlar 
doktori, professor, Toshkent davlat yuridik 
universiteti; 

Amirov Zafar Aktamovich – yuridik fanlar doktori 
(PhD), O‘zbekiston Respublikasi Sudyalar oliy 

kengashi huzuridagi Sudyalar oliy maktabi; 

Jo‘rayev Sherzod Yuldashevich – yuridik fanlar 
nomzodi, dotsent, Toshkent davlat yuridik 
universiteti; 

Babadjanov Atabek Davronbekovich – yuridik fanlar 
nomzodi, professor, Toshkent davlat yuridik 
universiteti; 

Normatov Bekzod Akrom o‘g‘li — yuridik fanlar 
bo‘yicha falsafa doktori, Toshkent davlat yuridik 
universiteti; 

Rahmatov Elyor Jumaboyevich — yuridik fanlar 
nomzodi, Toshkent davlat yuridik universiteti; 

Ibragimova Gulnora Xavazmatovna – pedagogika 
fanlari doktori, professor, Toshkent davlat 
iqtisodiyot universiteti; 

Zakirova Feruza Maxmudovna – pedagogika fanlari 
doktori, Toshkent axborot texnologiyalari 
universiteti huzuridagi pedagogik kadrlarni qayta 
tayyorlash va ularning malakasini oshirish tarmoq 
markazi; 

Kayumova Nasiba Ashurovna – pedagogika fanlari 
doktori, professor, Qarshi davlat universiteti; 

Taylanova Shoxida Zayniyevna – pedagogika fanlari 
doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent, O‘zbekiston davlat jahon 
tillari universiteti; 

Ibraximov Sanjar Urunbayevich – pedagogika fanlari 
doktori, Iqtisodiyot va pedagogika universiteti; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD), Samarqand 
davlat universiteti; 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD), 
Samarqanddavlatuniversiteti. 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri;

Atabayeva Nargis Batirovna – psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti; 

Shamshetova Anjim Karamaddinovna – psixologiya 
fanlari doktori, dotsent, O‘zbekiston davlat jahon 
tillari universiteti; 

Qodirov Obid Safarovich – psixologiya fanlari doktori 
(PhD), Samarkand viloyat IIB Tibbiyot bo‘limi 
psixologik xizmat boshlig‘i. 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

Kirish 

Bugun jahondagi murakkab va tez оʼzgaruvchan globallashuv sharoitida yoshlar 

muammolarini hal qilish sohasidagi samarali davlat siyosatini amalga oshirish hamda unda 

qоʼllaniladigan mexanizm va texnologiyalarni takomillashtirib borish nafaqat ijtimoiy 

barqarorlik balki, umuman, davlat xavfsizligini taʼminlashning muhim omillaridan biri bоʼlib 

qolmoqda. 

Оʼzbekiston Respublikasi Konstitutsiyasi, “Yoshlarga oid davlat siyosati tоʼgʻrisida”gi 

Qonun,Оʼzbekiston Respublikasi Prezidentining Farmonlari va qarorlari, Hukumat qarorlari, 

Birlashgan Millatlar Tashkilotining 2030 yilgacha Barqaror rivojlanish maqsadlari, 2030 

yilgacha mоʼljallangan “Yoshlar strategiyasi”, Yoshlar manfaatlari bоʼyicha butunjahon 

harakatlar dasturi, Оʼzbekiston Respublikasi Prezidenti rahbarligida 2023 yil 11 aprel kuni 

“Yoshlar siyosati sohasidagi ishlar natijadorligini oshirish hamda ular bilan ishlash tizimini 

yanada takomillashtirish chora-tadbirlari” yuzasidan оʼtkazilgan videoselektor yigʻilishida 

belgilangan vazifalar bajarilishi nuqtai nazaridan ushbu masalani tadqiq qilish dolzarb 

hisoblanadi. Bugungi kunda yoshlar bilan bogʻliq dolzarb masalalarni hal etish bоʼyicha olib 

borilayotgan keng kоʼlamli ishlar bilan bir qatorda, sohada yechimini kutayotgan muammoli 

masalalar ham saqlanib qolayotganligini kоʼrsatmoqda. 

Zamonaviy jamiyatning asosiy muammolaridan biri – yoshlar oʻrtasida 

huquqbuzarlikning ortib borishi, ijtimoiy xavf guruhiga kiruvchi yoshlar sonining koʻpayishi va 

ularning ijtimoiy-huquqiy himoyasining sustligidir. Bu holat, bir tomondan, yoshlarning oʻz 

huquq va majburiyatlarini bilmasligi, boshqa tomondan esa, davlat va nodavlat institutlarining 

ularni qoʻllab-quvvatlash mexanizmlarining yetarli darajada shakllanmaganligi bilan 

bogʻliqdir.[1] Ayniqsa, ijtimoiy zaif qatlamga mansub, jinoyat sodir etgan yoki jinoyat sodir 

etish xavfi yuqori boʻlgan, oilaviy sharoiti ogʻir, huquqiy bilimga ega boʻlmagan yoshlar bilan 

ishlashda yangi, tizimli yondashuv zarurati tobora dolzarb boʻlib bormoqda. Shu nuqtai 

nazardan, yuridik klinikalarning faoliyati ijtimoiy xavf guruhiga kiruvchi yoshlar 

muammolarini hal etishda muhim vosita boʻlib xizmat qilishi mumkin. 

 Adabiyotlar tahlili va metodologiya 

Ijtimoiy xavf guruhiga kiruvchi yoshlar bilan ishlash masalasi soʻnggi yillarda nafaqat 

psixologik va pedagogik, balki huquqiy nuqtai nazardan ham alohida oʻrganila boshladi. Mazkur 

yoʻnalishda bir qancha mahalliy va xorijiy mualliflarning tadqiqotlari mavjud. Bu borada G. 

Abdullaeva tomonidan yoshlar oʻrtasida huquqbuzarlikning oldini olishda huquqiy 

madaniyatning ahamiyati keng yoritilgan. Muallif huquqiy madaniyatning shakllanishini 

nafaqat maktab taʼlimi, balki fuqarolik jamiyati institutlari bilan ham bogʻlaydi[2]. Normurodov 

I. esa ijtimoiy xavf guruhidagi yoshlarning psixologik portretini yaratish asosida ularni 

reintegratsiya qilishning pedagogik strategiyalarini ishlab chiqqan[3]. Azizov A. yuridik 

klinikalarni ijtimoiy institut sifatida oʻrganadi, ammo uning tadqiqoti koʻproq talabalar uchun 

amaliy tajriba maydoni sifatidagi rolini yoritib bergan[4,5]. Xorijiy adabiyotlarda esa, LCGA 

(Law Clinics Global Alliance) tomonidan tayyorlangan hisobotda yuridik klinikalar 

fuqarolarning huquqiy savodxonligini oshirishda asosiy vosita sifatida talqin qilinadi, ayniqsa 

ijtimoiy xavfli qatlamlar bilan ishlashda klinik yondashuv asosida individual yordam 

koʻrsatishning samarali mexanizmlari yoritilgan [6,7]. Tahlillar natijasi shuni koʻrsatadiki, 

Oʻzbekistonda yuridik klinikalar haqida bir qancha metodik va amaliy qoʻllanmalar mavjud 

boʻlsa-da, ular koʻproq talabalarni oʻqitish kontekstida yaratilgan. Ijtimoiy xavf guruhidagi 

yoshlar bilan ishlashda ularning maxsus oʻrni alohida oʻrganilmagan yoki nazariy jihatdan toʻliq 

yoritilmagan. Shuning uchun ushbu maqola aynan yuridik klinikalar faoliyatini ijtimoiy xavf 

guruhidagi yoshlar kontekstida tadqiq qilish, ularning huquqiy, psixologik va sotsiologik 

muammolarini kompleks hal etishdagi rolini aniqlashga qaratilgan. 

Mazkur tadqiqotda quyidagi ilmiy metodologik yondashuvlar va usullar qoʻllanildi: 

ilmiy-nazariy tahlil, sotsiologik soʻrov metodi, taqqoslash usuli, empirik yondashuv, analitik 

yondashuv. 

 Yuqoridagi barcha usullardan kelib chiqqan holda, yuridik klinikalar faoliyatining 

tizimli tahlili amalga oshirildi va ijtimoiy xavf guruhiga kiruvchi yoshlar bilan ishlashda qanday 

oʻzgarishlar kiritilishi mumkinligi boʻyicha xulosalar ishlab chiqildi. 

 Muhokama 

Olib borilgan ilmiy tahlillar va amaliy kuzatuvlar asosida aniqlanishicha, yuridik 

klinikalar ijtimoiy xavf guruhiga kiruvchi yoshlar bilan ishlashda muhim ijtimoiy institut 

sifatida qaralmoqda. Ular nafaqat bepul huquqiy maslahatlar orqali yordam koʻrsatadi, balki 

yoshlarda huquqiy ong va ijtimoiy masʼuliyat tuygʻusini shakllantirishda muhim oʻrin tutadi. 

Yoshlar oʻrtasidagi huquqiy savodsizlik, psixologik ajralganlik va jamiyatga ishonchsizlik 

yuridik klinikalar orqali bosqichma-bosqich bartaraf etilishi mumkinligi kuzatildi. Ayniqsa, 

klinikalar faoliyati davomida interaktiv yondashuvlar- treninglar, suhbatlar, seminarlar orqali 

yoshlarning ijtimoiy-huquqiy moslashuv jarayoni jadallashmoqda. Empirik kuzatuvlar 

natijasida yuridik klinikalarga murojaat qilgan yoshlarda quyidagi ijobiy oʻzgarishlar kuzatildi: 

Birinchidan; oʻz huquq va majburiyatlarini anglash koʻnikmalari shakllandi; 

Ikkichidan; muammolarni qonuniy yoʻl bilan hal qilishga boʻlgan qiziqish oshdi; 

Uchinchidan; jinoyat sodir etish xavfi yuqori boʼlgan yoshlar aniqlandi; 

Bu holat yuridik klinikalar tarmogʻini yanada kengaytirish, ularning faoliyatini davlat 

tomonidan qoʻllab-quvvatlash, ijtimoiy xavf guruhiga kiruvchi yoshlar bilan ishlash boʻyicha 

maxsus dasturlar ishlab chiqish zarurligini koʻrsatadi. Ayniqsa, taʼlim muassasalari, mahalla 

tizimi, psixologik xizmatlar va huquqiy klinikalar oʻrtasida hamkorlik mexanizmlarini 

kuchaytirish muhim ahamiyat kasb etadi. Shu nuqtai nazardan qaralganda, yuridik klinikalar 

ijtimoiy xavf guruhiga kiruvchi yoshlarni jamiyatga reintegratsiya qilishda koʻp funksiyali 

platforma boʻlib, ularga nafaqat huquqiy, balki maʼnaviy va psixologik tayanch vazifasini ham 

bajarmoqda. Bu esa, ularning ijtimoiy xavf guruhlardan chiqishga va ijobiy fuqarolik 

pozitsiyasini shakllantirishga xizmat qiladi. 

Natijalar  

Olib borilgan ilmiy-amaliy tadqiqotlar natijasida ijtimoiy xavf guruhiga kiruvchi yoshlar 

bilan ishlashda yuridik klinikalarning oʻrni va samaradorligi quyidagi asosiy jihatlar asosida 

aniqlashtirildi: Ayniqsa olib borilgan tahlil natijalariga koʻra Toshkent shahri va Toshkent 

viloyati hududlarida ijtimoiy xavf guruhiga kiruvchi oʻquvchi-yoshlar orasida oʻtkazilgan 

sotsiologik soʻrov natijalari asosida yosh taqsimoti, psixologik holat, oilaviy muhit va qoʻllab-

quvvatlovchanlik darajalari tahlil qilingan. Olingan maʼlumotlar asosida ijtimoiy xavfni 

kamaytirish, profilaktik va huquqiy-maʼrifiy ishlarni kuchaytirish uchun yuridik klinikalarni 

faol yoʻlga qoʻyish zarurati asoslab berilgan.Yoshlar bilan ishlashda ularning ijtimoiy-psixologik 

holatini chuqur oʻrganish, muammolarini erta aniqlash va ogʻir holatlarga tushib qolmasligi 

uchun huquqiy va psixologik koʻmak koʻrsatish dolzarb vazifadir. Ayni paytda Toshkent shahri 

va Toshkent viloyatida olib borilgan sotsiologik soʻrovlar ushbu hududlarda 16–17 yoshli 

oʻquvchi-yoshlar orasida qator ijtimoiy xavf omillari mavjudligini koʻrsatmoqda. Soʻrovnoma 

shaklida olib borilgan tadqiqot Toshkent shahri va Toshkent viloyatidagi umumtaʼlim 

maktablari va kollej va universitetlarda tahsil olayotgan 94 nafar yoshlar orasida oʻtkazildi. 

Respondentlar 15 yoshdan 30 yoshgacha boʻlgan yoshlar orasidan tanlab olindi. Soʻrov 

savollari psixologik holat, oilaviy muhit, ijtimoiy qoʻllab-quvvatlovchanlik, stress va 

tajovuzkorlikka moyillik kabi indikatorlarni oʻz ichiga oldi. 

Tahlil natijalariga koʻra, respondentlarning asosiy qismini 16–17 yoshdagi oʻquvchilar 

tashkil etdi: 

 
1-rasm.Respondentlarning yosh koʻrsatkichi 

Yoshlar orasida ijtimoiy xavf omillari quyidagicha aniqlangan: 

 
2-rasm. Yoshlar orasida ijtimoiy xavf omillari koʻrsatkichlari 

Yoshlar orasida ijtimoiy xavf omillari quyidagicha aniqlangan, 29% respondent oʻziga 

zarar yetkazish haqida oʻylaganini bildirgan, 14% respondent stressni yengish uchun zararli 

moddalarni isteʼmol qilganini tan olgan, 33% respondentda tajovuzkorlik holatlari mavjud, 

38% respondent oʻzini odamlar orasida yolgʻiz his qilganini bildirgan. Shuningdek, 44 nafar 

respondent psixologik yordamga ehtiyoj sezganini bildirgan. Bu esa yuridik klinikalar orqali 

nafaqat huquqiy, balki psixologik xizmatlarni ham yoʻlga qoʻyish zarurligini koʻrsatadi. 

Tadqiqot natijalari Toshkent shahri va viloyatidagi oʻquvchi-yoshlar orasida psixologik 

zoʻriqish, stress, ijtimoiy izolyatsiya, yolgʻizlik, tajovuz va oʻz-oʻziga zarar yetkazish 

holatlarining mavjudligini koʻrsatmoqda. Aynan 16–17 yoshdagi oʻquvchilar ijtimoiy xavf 

guruhining asosiy qatlami hisoblanadi. Bu yoshdagi yoshlar bilan huquqiy-maʼrifiy, psixologik 

va ijtimoiy-profilaktik ishlarni tizimli ravishda olib borish talab etiladi. Yuridik klinikalar bu 

borada markaziy vosita boʻla oladi. Klinikalarda mutaxassis yuristlar, psixologlar, ijtimoiy 

ishchilar hamkorligida individual va guruh boʻlib ish olib borilishi zarur. Ayniqsa, maktablar va 

kollejlarda yuridik klinikalar filiali tashkil etilishi, mobil guruhlar tuzish orqali oʻquvchi-

yoshlarga joyida yordam koʻrsatish samarali boʻladi. 

Birinchidan, yuridik klinikalar yoshlar bilan ishlashda huquqiy yordam koʻrsatishning 

samarali modeli ekanligi tasdiqlandi. Ushbu klinikalar orqali huquqiy bilimga ega boʻlmagan, 

huquqiy muammolar bilan duch kelayotgan yoshlar bepul maslahatlar, huquqiy hujjatlarni 

rasmiylashtirishda koʻmak, hamda huquqiy madaniyatni oshirishga qaratilgan trening va 

mashgʻulotlarga jalb etilmoqda. Bu esa yoshlarning huquqiy savodxonligi va ijtimoiy faolligi 

oshmoqda. 

Ikkinchidan, ijtimoiy xavf guruhiga kiruvchi yoshlarning asosiy muammolari aniqlab 

olindi. Ular orasida huquqiy ongning sustligi, jamiyatdan ajralganlik, psixologik bosim, ijtimoiy 

hayotga moslasha olmaslik va qonuniy vositalar orqali oʻz manfaatlarini himoya qilish 

koʻnikmasining yoʻqligi alohida oʻrin egallaydi. Bu omillar yoshlarni jinoyatga moyillik, ijtimoiy 

passivlik va huquqiy zaiflikka olib kelmoqda. 

Uchinchidan, yuridik klinikalarga murojaat qilgan yoshlar orasida ijobiy oʻzgarishlar 

kuzatildi. Tahlillar shuni koʻrsatdiki, yuridik yordam olgan yoshlar oʻz huquqlarini anglay 

boshlagan, huquqiy vositalardan foydalanishga qiziqish bildirgan va jamiyatga nisbatan 

ishonchi ortgan. Bu holat huquqiy klinikalarning yoshlar uchun nafaqat maslahat, balki 

psixologik tayanch manbai boʻlayotganini koʻrsatadi. 

Toʻrtinchidan, yuridik klinikalarning huquqiy taʼlim va fuqarolik ongini 

shakllantirishdagi oʻrni aniqlandi. Bunday klinikalar yoshlarni nafaqat oʻz muammolarini hal 

qilishga, balki ijtimoiy-huquqiy tarbiyada faol ishtirok etishga undaydi. Shu orqali yoshlar 

jamiyatga moslashadi, oʻzini ijtimoiy foydali shaxs sifatida his etadi. 

Beshinchidan, klinikalar faoliyatida mavjud muammolar ham aniqlanib, ularni bartaraf 

etish zarurligi asoslab berildi. Jumladan, ayrim klinikalarda moliyalashtirish manbalarining 

cheklanganligi, malakali mutaxassislar — ayniqsa, psixolog va yuristlar yetishmasligi, 

faoliyatning asosan yirik shaharlarda toʻplanganligi va tarmoqning hududiy nomutanosibligi 

aniqlangan. Bu holatlar yuridik klinikalar tarmogʻini kengaytirish va takomillashtirish 

ehtiyojini koʻrsatadi. 

Oltinchidan, xalqaro tajriba tahlili yuridik klinikalarning ijtimoiy xavf guruhiga kiruvchi 

yoshlar bilan ishlashdagi ilgʻor mexanizmlarini aniqlashga xizmat qildi. Ayniqsa, “community-

based legal clinics” modeli, huquqiy maslahat bilan birgalikda psixologik va ijtimoiy xizmatlarni 

integratsiyalash tajribalari Oʻzbekiston sharoitida ham qoʻllashga arzigulik yondashuv ekani 

isbotlandi. 

Yettinchidan, tadqiqot natijalari asosida huquqiy klinikalar faoliyatini 

takomillashtirish boʻyicha aniq takliflar ishlab chiqildi. Jumladan, klinikalarning davlat 

dasturlari asosida qoʻllab-quvvatlanishi, maktab va kollejlar bilan integratsiyalashgan holda 

faoliyat yuritishi, hududiy tarmoqlarini kengaytirish va volontyorlik asosida yosh yuridik 

kadrlar zaxirasini yaratish kabi chora-tadbirlar belgilandi. 

Umuman olganda, yuridik klinikalar ijtimoiy xavf guruhiga kiruvchi yoshlar bilan 

ishlashda ijtimoiy- huquqiy va maʼnaviy jihatdan muhim institut boʻlib, ularning jamiyatga 

muvaffaqiyatli integratsiyasida samarali vosita ekani isbotlandi. 

 Xulosa 

Olib borilgan tadqiqotlar natijasida ijtimoiy xavf guruhiga kiruvchi yoshlar bilan 

ishlashda yuridik klinikalarning ahamiyati va zarurligi chuqur tahlil qilindi. Tahlillar shuni 

koʻrsatadiki, yuridik klinikalar nafaqat bepul huquqiy yordam koʻrsatuvchi institut, balki 

yoshlarning huquqiy ongini shakllantirish, fuqarolik faolligini rivojlantirish va jamiyatga 

integratsiya qilishning samarali vositasi hisoblanadi. Yoshlar oʻrtasida uchrayotgan huquqiy 

savodsizlik, psixologik ajralganlik, oʻz huquq va majburiyatlarini anglamaslik kabi muammolar 

yuridik klinikalar faoliyati orqali bartaraf etilishi mumkinligi amaliy jihatdan isbotlandi. 

Klinikalar faoliyatiga jalb etilgan yoshlar oʻz huquqlarini anglash, qonuniy vositalardan 

foydalanish, ijtimoiy faol boʻlish kabi koʻnikmalarga ega boʻlayotgani kuzatildi. Ushbu 

muammolarni bartaraf etish uchun yuridik klinikalarni rivojlantirish boʻyicha institutsional va 

davlat darajasida qoʻllab-quvvatlash zarur. Umuman olganda, yuridik klinikalar ijtimoiy xavf 

guruhiga kiruvchi yoshlar bilan ishlashda huquqiy va ijtimoiy adolatni taʼminlovchi muhim 

mexanizm sifatida qaralishi lozim. Ularning faoliyatini tizimli rivojlantirish orqali jamiyatda 

qonuniylik, huquqiy madaniyat va fuqarolik faolligini kuchaytirish imkoniyati yuzaga chiqadi. 

